
6. oktober 2026 UKA 2026/2 

 

 

Oqaluuserisassanut nassuiaat 

(Inatsisartut Siulittaasuat) 

 

 

Pipaluk Lyngep Inatsisartunit sulinngiffeqarnissaa akuerineqarsimavoq, 

taamaattumillu Peter Olsen sinniisussatut ataatsimiigiaqquneqarsimalluni.  

 

Qinigaanerup Misilinneqarnissaanut Ataatsimiititaliap Suleriaatsimi § 2 

naapertorlugu pinerluuteqarsimasut nalunaarsorsimaffiannit takussutissiaq 

tunngavigalugu Peter Olsenip qinigaasinnaanera misilissimavaa. Misiliineq 

ingerlanneqartoq Peter Olsenip qinigaasinnaanerata nalorngissutigineqarnissaanut 

pissutissaqalersitsisimanngilaq, taamaattumillu ataatsimiititaliap isumaqatigiittup 

Peter Olsenip qinigaasinnaanerata akuerineqartutut isigineqarnissaa inassutigalugu.  

 

Akerliusoqarnerluni……?  

 

Taamaattoqanngilaq. Inatsisartut taamaalillutik Peter Olsenip qinigaasinnaanera 

Pipaluk Lyngellu sulinngiffeqarnerani sinniisussatut Inatsisartut ataatsimiinnerini 

peqataasinnaanera akueraat.  

 

Peter Olsen, tikilluarit, Inatsisartuni inissannut ingissinnaanngorputit. 

 

** 

 

Vivian Motzfeldt sapaatip akunnera una najuutinngikkallassaaq. 

 

***** 

 

Matumuuna ilisimatitsissutigineqassaaq Naalakkersuisut qinnuteqarnerisigut 

immikkoortut tulliuttut suliarineqarfissaat allannguuteqarmata: 

 

- Imm. 189 – ulloq 13. oktober 2026 aappassaaneerneqassaaq 

- Imm. 87 – ulloq 13. oktober 2026 aappassaaneerneqassaaq 

- Imm. 85/104 – ulloq 13. oktober 2026 aappassaaneerneqassaaq, ullorlu 21. 

oktober 2026 pingajussaaneerneqarluni 

- Imm. 205 – 2ulloq 14. oktober 2026 aappassaaneerneqassaaq 

- Imm. 90 – ulloq 15. oktober 2026 aappassaaneerneqassaaq 



___________________ 

 

- Imm. 137 – ulloq 13. oktober 2026 aappassaaneerneqassaaq 

- Imm. 138 – ulloq 20. oktober 2026 aappassaaneerneqassaaq 

 

Siuliani allannguutit tunngavigalugit immikkoortut tulliuttut ullut suliarineqarfissaat 

allannguuteqarput. Immikkoortut pineqartut ukuupput: 

 

180, 184, 185 aamma 93. 

 

Allannguutit Inatsisartut nittartagaanni takuneqarsinnaapput. 

 

**** 

 

Kultureqarnermut, Ilinniartitaanermut, Ilisimatusarnermut Ilageeqarnermullu 

Ataatsimiititaliap immikkoortut tulliuttut kinguartinneqarnissaannik qinnuteqarpoq: 

 

Immikkoortoq 35 imatut qulequtalik: 

Uunga siunnersuut: Atuarfik pillugu Inatsisartut Inatsisaata allanngortinneqarnera 

pillugu Inatsisartut inatsisaat 

Ilinniartitaanermut, Kultureqarnermut, Timersornermut Ilageeqarnermullu 

Naalakkersuisoq 

 

Aamma immikkoortoq 185 imatut qulequtalik: 

Atugarissaarneq, atornerluinermik pitsaaliuineq inuunermilu piginnaasat meeqqat 

atuarfianni atuartut annerusuni annertusarneqarnissaat qitiutillugu suliniummik 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Suliniutinut pilersaarut kingusinnerpaamik UKA2026-imi 

saqqummiunneqassaaq. 

Inatsisartunut ilaasortaq Jens NapãtôK’, Naleraq 

 

Ullut oqaluuserineqarfissaat Inatsisartut nittartagaanni takuneqarsinnaapput. 

 

**** 

 

Inuussutissarsiornermut Aatsitassanullu Ataatsimiititaliaq immikkoortup 25-p 

aappassaaneerneqarnissaata kinguartinneqarnissaanik qinnuteqarpoq. Immikkoortup 

25-p qulequtaraa: 

 

Uunga siunnersuut: Takornariartitsinermik ingerlataqarneq aamma 

inuussutissarsiutigalugu ingerlatsinermi zonenut immikkoortiterineq il.il. pillugit 

Inatsisartut inatsisaata allanngortinneqarnera pillugu Inatsisartut inatsisaat 



___________________ 

 

Nunanut allanut, Inuussutissarsiornermut Aatsitassanullu Naalakkersuisoq 

 

Immikkoortoq ulloq 22. oktober aappassaaneerneqassaaq ullorlu 5. november 

pingajussaaneerneqarluni. 

 

 

Taasisarnerit pillugit uku akornanni isumaqatigiissuteqartoqarpoq: 

 

[] 

 


